
Tumhaari palakon ki chilmano mein
Yeh kya chhupa hai sitaare jaisa
Haseen hai yeh hamaare jaisa
Shareer hai yeh tumhaarejaisa
Tumhaare khaabon ke aayine mein
Yeh kya chhupa hai hamaare jaisa
Jawaan hai yeh hamaare jaisa
Haseen hai yeh tumhaare jaisa
Tumhaari baahon’mein chuupake hamane
Tumhi ko tumase chura liya hai
Churaanewaale ke haath hamane
Jo kho diya tha woh paa liya hai.
Tumhaare honto ki khaamoshi mein
Yeh kya chhupa hai ishaare jaisa
Haséen hai yeh hamaare jaisa
Shareer hai yeh tumhaare jaisa
Naye musaalfir ke kaun hai’hum
Naye musaafir ko yeh bata do
Woh tumase khud hi karega baatein
Kareeb aake ise jagado .
Tumhaari sharmili shokhiyo mein
Yeh kya chhupa hai sharaare jaisa
Tumhaare khaabon ke aayine mein
Yeh kya chhupa hai hamaare jaisa
Jawaan hai yeh hamaare jaisa
Haseen hai yeh tumhaare jaisa

